
    Annotatsiya:  Biz bu maqolada oʻzbek tilidagi ergashgan qoʻshma gaplardagi muammoli 

masala hisoblangan havola boʻlaklar xususida so‘z yuritildi. Qoʻshma gaplar tasnifi, havola 

bo‘lakning gap qismlarini bog‘lash xususiyati, uning gap sintaktik va semantik 

strukturasidagi o‘rni, olmoshlarning matn hamda gap tarkibini shakllantirishda 

bog‘lovchilik  xususiyatlari haqida muammoli masalalar haqida bahs qilindi.  

   Kalit so`zlar: ergashgan qoʻshma gaplar, havola boʻlak, ergashtiruvchi bogʻlovchilar, 

yuklamalar, gap boʻlaklari. 

 

KIRISH. 

       Bizga ma’lumki, ergashgan qoʻshma gaplar ikki turga ajraladi. Havola boʻlakli qoʻshma 

gaplar va havola boʻlaksiz qoʻshma gaplar. Havola boʻlakli qoʻshma gaplarni birgalikda 

tahlil qilamiz.  

Havola boʻlakli qoʻshma gaplarda birinchi navbatda havola boʻlak olmosh soʻz turkumi 

bilan ifodalangan boʻlak hisoblanadi. 

Ikkinchi bosh gapda bosh "sintaktik oʻrin" hosil qiladi va u ergash gap tomonidan 

toʻldirishni talab qiladi. 

Uchinchi ushbu "boʻsh sintaktik oʻrin" qaysi boʻlak vazifasida kelsa, ergash qoʻshma gapni 

turini belgilashga asos boʻladi.  

Masalan: Shunday odamlar borki, hamma havas qiladi. Shunday ->Qanday? -> hamma 

havas qiladigan odamlar. Yaʼni bosh gap Shunday odamlar borki, savol bosh gapga beriladi. 

Qanday? Hamma havas qiladigan odamlar. Bu gap aniqlovchi ergash gapli qoʻshma gap 

hisoblanadi. Yuqorida aytganimizdek, "boʻsh sintaktik oʻrin" qaysi boʻlak vazifasida kelsa, 

ergash qoʻshma gapni turini belgilashga asos boʻladi. 

Yana bir namunani koʻrib chiqamiz. Shunisi muhimki, oramizda intiluvchilar koʻp. Shunisi 

muhimki, bosh gap, nimasi? -> oramizda intiluvchilar koʻpligi muhim. Bu gapimiz esa, ega 

ergashgan qoʻshma gap hisoblanadi. 

Toʻrtinchi havola boʻlaklar noreal qoʻllanishi mumkin. Bunda olmoshning "boʻsh sintaktik 

oʻrni" sezilib turadi va mantiqiy soʻroqni talab qiladi.  

Masalan: Bilardimki, yerlarimiz choʻl bilan chegaradosh. Bu gapdagi bosh gapni aniqlab 

olamiz. Bilardimki - bosh gap, nima? -> yerlarimiz choʻl bilan chegaradosh ekanligini, 

toʻldiruvchi ergash gapli qoʻshma gap.  

Iqror boʻlingki, buni bilmas edingiz. 

Iqror boʻlingki - bosh gap, nimaga? -> buni bilmasligingizga iqror boʻling. Toʻldiruvchi 

ergash gapli qoʻshma gap. 

Odam borki, odamlarning naqshidir.  

Odam borki - bosh gap, qanday odam? -> odamlarning naqshi boʻlgan odam. Aniqlovchi 

ergash gapli qoʻshma gap.  

Xabar keltirdimki, tadbir qoldirildi. 

Xabar keltirdimki - bosh gap, qanday? -> tadbir qoldirilgani haqida. 

Beshinchi havola boʻlakli gaplar ikkiga ajraladi. Bir havola boʻlakli va ikki havola boʻlakli 

gaplarga ajratiladi. Yuqorida keltirilgan misollar esa, bir havola boʻlakli qoʻshma gaplarga 

misol boʻla oladi. 

Masalan, Shunday oʻqingki, barcha hayron qolsin. Shunday oʻqing - bosh gap, qanday? -> 

barchani hayon qoldirib oʻqing.  

Ikki havola boʻlakli qoʻshma gaplar nisbiy soʻzlar yordamida birikadi. 

Namuna:  

Kim - u ( oʻsha) 

Kimni - uni 

Kimga - unga 

Kimdan - undan  

Nima - u  

Qanday - shunday 

Qancha - shuncha 

Qay tomon - shu tomon kabi, 

 

Qozonda nima boʻlsa, oʻsha chiqadi. 

Qayerda ahillik boʻlsa, oʻsha yer gullab yashnaydi. 

 

Savol tugʻiladi, bunday tur qanday aniqlanadi ? 

  Bunda ham bosh gapdagi havola boʻlakning oʻrni va uning soʻrogʻi ergashgan qoʻshma 

gap turini belgilaydi. 

   Keling bir gapning oʻzida bir necha gap boʻlaklari ergashgan qoʻshma gaplarning turini 

belgilashini koʻrib chiqamiz  

   Masalan: Kim olgʻa intilsa, 1) u maqsadga erishadi. Kim olgʻa intilsa- bosh gap. Kim? -> 

u -> olgʻa intilgan inson. Ega ergash gapli qoʻshma gap  

Kim olgʻa intilsa, 2) uning omadi keladi. Kim olgʻa intilsa- bosh gap. Kimning? -> uning -

> olgʻa intilgan odamning. Aniqlovchi ergash gapli qoʻshma gap. 

Kim olgʻa intilsa, 3) unga havas qilishadi. Kim olgʻa intilsa- bosh gap. Kimga? -> unga -> 

toʻldiruvchi ergash gapli qoʻshma gap. 

Qayerda ahillik boʻlsa, 1) shu yerda baraka bor. Toʻldiruvchi ergash gapli qoʻshma gap  

2) shu yer uning goʻshasi. Ega ergash gapli qoʻshma gap  

3) hamma baraka shu yerda. Kesim ergash gapli qoʻshma gap. 

 

Havola boʻlaksiz qoʻshma gaplar: 

- ergashtiruvchi bogʻlovchilar : chunki, negaki, zero, agar... 

- "deb" soʻzi yordamida  

- " sa" shart mayli bilan  

- yuklamalar bilan birikadi. 

 

Qaysi qatorda qoʻshma gap shart mayli bilan birikkan? 

 

Kimga havas qilsang, shunga ergashasan.  

Havas qilsang, ergashasan.  

   

Havas qilsang, ergashasan - shart mayli bilan birikkan. 

